
Mazkur to‘plamda “Yangi davr ilm-fani: inson uchun innovatsion g‘oya va
yechimlar” mavzusidagi IV Respublika ilmiy-amaliy konferensiyasi materiallari

OLIY TA'LIM JARAYONIDA TALABALARNING KONSEPTUAL FIKRLASHNI
RIVOJLANTIRISH MEXANIZMNING LOYIHASI

G‘ofurova Barnoxon Asadjon qizining

University of Business and Science katta o'qituvchisi, PhD
E-mail: gofurova343@gmail.com

Tel: +998916723453

Annotatsiya: Ushbu maqolada oliy ta’lim muassasalarida talabalar konseptual fikrlashini rivojlantirish
mexanizmini loyihalash masalasi ilmiy-nazariy va amaliy jihatdan asoslanadi. Konseptual fikrlash talabalarning
bilimlarni tizimlashtirish, tushunchalararo bog‘lanishlarni aniqlash, muammoli vaziyatlarda asosli qaror qabul
qilish hamda reflektiv tahlil yuritish kompetensiyalarini shakllantiruvchi intellektual faoliyat turi sifatida talqin
etiladi. Tadqiqotda konseptual fikrlashni rivojlantirish mexanizmini loyihalashning tarkibiy bosqichlari,
pedagogik shart-sharoitlari hamda metodik vositalari tizimlashtirildi. Natijada konseptual fikrlashni
rivojlantirishga xizmat qiluvchi integrativ pedagogik model va uning samaradorligini baholash mezonlari ishlab
chiqildi.

Kalit so‘zlar: konseptual fikrlash, oliy ta’lim, mexanizm, loyihalash, kompetensiya, refleksiya, metakognitiv
yondashuv, integrativ model, muammoli ta’lim.

PROJECT OF A MECHANISM FOR DEVELOPING STUDENTS’ CONCEPTUAL
THINKING IN HIGHER EDUCATION

Gofurova Barnokhon Asadjon qizi
Senior Lecturer, PhD, University of Business and Science

Annotation. This article scientifically, theoretically, and practically substantiates the issue of designing a
mechanism for developing students’ conceptual thinking in higher education institutions. Conceptual thinking is
interpreted as a type of intellectual activity that forms students’ competencies in systematizing knowledge,
identifying relationships between concepts, making well-grounded decisions in problem situations, and
conducting reflective analysis. The study systematizes the structural stages, pedagogical conditions, and
methodological tools for designing a mechanism to develop conceptual thinking. As a result, an integrative
pedagogical model aimed at developing conceptual thinking and criteria for assessing its effectiveness were
developed.

Key words: conceptual thinking, higher education, mechanism, design, competence, reflection, metacognitive
approach, integrative model, problem-based learning.

DOI: https://doi.org/10.47390/vdif-y2026v2i4/n12

Oliy ta’lim tizimida zamonaviy kadrlar tayyorlash jarayonining samaradorligi
talabalarning nafaqat tayyor bilimlarni o‘zlashtirishi, balki ularni tahlil qilishi, gayta ishlashi,
umumlashtirishi hamda amaliy vaziyatlarda yangicha yechimlar yaratishga qodir bo‘lishi bilan
belgilanadi. Shu nuqtayi nazardan, ta’lim jarayonida talabalarning yuqori darajadagi
intellektual faoliyatini rivojlantirish, xususan, konseptual fikrlashni shakllantirish dolzarb
vazifalardan biri hisoblanadi.

Konseptual fikrlash talabaning mavzuga oid asosiy tushunchalarni chuqur anglash,
ularni tizimli tarzda bog‘lash, nazariy bilimlarni real va muammoli vaziyatlarga tatbiq eta olish
hamda konseptual xaritalar va modellardan foydalanib ilmiy xulosalarga kelish qobiliyatini
ifodalaydi. Bunda talabaning ilmiy tafakkuri, reflektiv yondashuvi, mantiqiy fikrlashi hamda

metakognitiv nazorat mexanizmlari faol ishlaydi. Shuningdek, konseptual fikrlash ta'lim
mazmunini “xotirada saqlash” darajasidan “anglash, tushuntirish, umumlashtirish va
yaratuvchanlik” darajasiga ko‘taruvchi intellektual jarayon sifatida e’tirof etiladi. Shu jihatdan,
oliy ta'lim jarayonida talabalar konseptual fikrlashini rivojlantirish mexanizmini loyihalash
dolzarb ilmiy-amaliy muammo bo‘lib, mazkur yo‘nalishda metodlar, didaktik texnologiyalar,
pedagogik shart-sharoitlar hamda baholash tizimini yagona konseptual asosda integratsiyalash
zaruratini taqozo etadi. Chunki konseptual fikrlashni rivojlantirish tasodifiy yoki epizodik
faoliyat sifatida emas, balki aniq magsad, mazmun va natijaga yo‘naltirilgan tizimli mexanizm
asosida tashkil etilgandagina kutilgan samaraga erishish mumkin bo‘ladi.

Konseptual fikrlash oliy ta’lim jarayonida talabaning bilimlarni mazmunan
chuqurlashtirish va ularni ilmiy asosda boshqgarish imkoniyatlarini kengaytiradi. Mazkur
fikrlash turi talabalarga: bilimlarni tizimlashtirish va ierarxiyalash, tushunchalar o‘rtasidagi
mantiqiy bog‘lanishlarni aniglash, muammoli vaziyatlarda yechim yaratish, nazariy bilimlarni
amaliyotga tatbiq etish, shuningdek, oz fikrlash jarayonini refleksiya asosida nazorat qilish
imkonini beradi. Shu sababli konseptual fikrlash oliy ta’limda kompetensiyaviy yondashuvning
muhim natijaviy ko‘rsatkichlaridan biri sifatida qaraladi.

Talabalarda konseptual fikrlashni shakllantirish jarayonini samarali tashkil etish uchun
mexanizmni aniq tarkibiy qismlar asosida loyihalash zarur. Taklif etilayotgan mexanizm
quyidagi komponentlarni o'z ichiga oladi:

Magsadli komponent - talabalarda konseptual fikrlash kompetensiyasini shakllantirish
va uni izchil rivojlantirishga yo‘naltiriladi.

Mazmuniy komponent - konseptual fikrlashni rivojlantirish uchun zarur bo‘lgan
bilimlar tizimini qamrab oladi. Bunda asosiy konseptlar (tushuncha, kategoriya, prinsip,
model), tafakkur amallari (tahlil-sintez, umumlashtirish, analogiya) hamda fanlararo
integratsiya asosiy mazmuniy yo‘nalish sifatida belgilanadi.

Faoliyatli-texnologik komponent - talabalarning konseptual fikrlashini rivojlantirishga
xizmat qiluvchi ta’'lim metodlari va texnologiyalarini oz ichiga oladi. Ushbu jarayonda
muammoli ta’lim, loyihaviy ta’lim, keys-stadi, konseptual xarita tuzish, munozara va debatlar,
reflektiv topshiriglar (esse, “fikrlar kundaligi”, SWOT tahlil) samarali vositalar sifatida
go‘llanadi.

Tashkiliy-pedagogik komponent - ta’lim jarayonining metodik jihatdan to‘g'ri tashkil
etilishini ta’'minlaydi. Unda hamkorlikda o‘qgitish, shaxsga yo‘naltirilgan ta’lim, akademik
mustagqillikni qo‘llab-quvvatlash va kreativ muhit yaratish ustuvor shartlar sifatida namoyon
bo‘ladi.

Diagnostik-baholash komponenti - konseptual fikrlashning rivojlanganlik darajasini
aniqlash va monitoringini yuritishga xizmat giladi. Bu komponent doirasida quyidagi mezonlar
belgilandi:

kognitiv mezon (tushunchalarni anglash, ilmiy izchillik);

operatsion mezon (tahlil, sintez, konseptual xarita tuzish);

reflektiv mezon (o‘z fikrini baholash, xatoni anglash);

ijjodiy mezon (yangicha yondashuv, original yechim).

Konseptual fikrlashni rivojlantirish mexanizmi ta’lim amaliyotida tizimli va ketma-ket
tarzda amalga oshirilishi uchun u bosqichli model sifatida loyihalashtirildi. Taklif etilayotgan
mexanizm 3 bosqich asosida tashkil etiladi:

1-bosqich: Diagnostik-motivatsion bosqich. Ushbu bosqichda talabaning konseptual
fikrlash darajasi aniglanadi, o‘quv motivatsiyasi hamda maqsad yo‘nalishi shakllantiriladi,
konseptual fikrlashning ta’lim jarayonidagi o‘rni va ahamiyati asoslab beriladi.

2-bosqich: Rivojlantiruvchi-amaliy bosqich. Bu bosqich mexanizmning markaziy qismi
bo‘lib, unda muammoli vaziyatlar asosida talabaning fikrlashi faollashtiriladi, konseptual xarita
tuzish, keys yechish, loyiha ishlab chiqish kabi faoliyat turlari amalga oshiriladi. O‘qituvchi bu
jarayonda bilim beruvchi emas, balki yo‘naltiruvchi va qo‘llab-quvvatlovchi fasilitator rolini
bajaradi.

3-bosqich: Reflektiv-natijaviy bosqich. Mazkur bosqichda talabalarning konseptual
o‘sishi monitoring qilinadi, 0z-0‘zini baholash va jamoaviy tahlil yo‘lga qo‘yiladi, portfoliolar
asosida natijalar mustahkamlanadi hamda rivojlanish indikatorlari bo‘yicha yakuniy
diagnostika o‘tkaziladi.

Tadqiqot natijalari shuni ko‘rsatadiki, konseptual fikrlashni rivojlantirish mexanizmini
samarali joriy etishda muayyan pedagogik shartlar hal qiluvchi ahamiyat kasb etadi. Jumladan,
muammoli va tadqiqotga yo‘naltirilgan ta’lim muhiti yaratish, fanlararo integratsiya hamda real
hayotiy vaziyatlarga asoslangan topshiriqlardan foydalanish, konseptual xarita va refleksiya
texnologiyalarini muntazam qo‘llash, shuningdek, baholashning diagnostik va rivojlantiruvchi
shakllarini uyg‘unlashtirish mexanizmning amaliy samaradorligini oshiradi. Natijada talaba
bilimlarni shunchaki “eslab qolish” emas, balki ularni strukturaviy qayta ishlash orqali ilmiy
xulosalar chiqarishga yo‘naltirilgan “ilmiy dunyoqarash”ni shakllantiradi.

Oliy ta’lim jarayonida talabalarning konseptual fikrlashini rivojlantirish mexanizmini
loyihalash ta’lim samaradorligini oshiruvchi muhim omillardan biridir. Mazkur mexanizmning
magqsadli, mazmuniy, faoliyatli-texnologik, tashkiliy-pedagogik hamda diagnostik-baholash
komponentlari o‘zaro integratsiyada qo‘llanilganda talabalarning yuqori darajadagi tafakkur
faoliyati, ilmiy tahlil ko‘nikmalari va reflektiv kompetensiyasi izchil rivojlanadi. Taklif etilgan
bosqichli model esa oliy ta’limda kompetensiyaviy yondashuvni amaliy jihatdan ta’'minlashga,
talabalarning konseptual fikrlashini maqgsadli ravishda shakllantirishga xizmat qiladi.

